
Annotatsiya. Gidroksibenzoy kislotalariga oltingugurt fragmentini kiritib aminokislotalar bilan amidlarini 

hosil qilish borasida sintez qilish usullari o‘rganilgan va potensial molekulalar sintezi tanlangan. Ushbu moddalarning 

biologik faolligi PassOnline dasturi yordamida prognozlangan. 

ПОТЕНЦИАЛЬНАЯ БИОЛОГИЧЕСКАЯ АКТИВНОСТЬ АМИДОВ 
ГИДРОКСИБЕНЗОЙНЫХ КИСЛОТ С ФРАГМЕНТОМ СЕРЫ 

Аннотация. Изучены методы синтеза введения серного фрагмента в гидроксибензойные кислоты и 

образования амидов с аминокислотами, а также выбраны потенциальные молекулы для синтеза. 
Биологическая активность этих веществ была спрогнозирована с помощью программы PassOnline. 

with amino acids were studied, and potential molecules were selected for synthesis. The biological activity of these 

substances was predicted using the PassOnline program. 

Kirish. Hozirgi kunda fenolning hosilasi bo‘lgan gidroksibenzoy kislotalarga kimyoviy 
sintez nuqtai-nazaridan bo‘lgan e’tibor kuchayib bormoqda. Chunki, gidroksibenzoy kislotalar turli 
xil biologik aktivlikni namoyon qiladigan oraliq mahsulot hisoblanadi. Gidroksibenzoy  kislotalar  
farmatsevtika,  kosmetika  va oziq-ovqat sanoatida keng qo‘llaniladigan organik kislotalardir [1].  

Gidroksibenzoy kislotasining (GK) eng muhim qo‘llanilishidan biri bu yallig‘lanishga qarshi 
dori sifatida bo‘lib, tanadagi yallig‘lanishni hosil qiluvchi prostaglandinlarni ishlab chiqarishni  
inhibirlash orqali ta’sir qiladi. GKlar, shuningdek, terini tozalovchi va antimikrobial xususiyatlari 
tufayli yuzdagi dog‘larni davolashda va shampunlarda faol moddalar sifatida ishlatiladi [2]. 
Gidroksibenzoy kislotalarining amidlari va efirlari keng miqyozdagi biologik faollikka ega. 
Xususan, ma’lumki, molekuladagi o‘rinbosarlarning tuzilishiga qarab, gidroksibenzoy 
kislotalarining efirlari antipiretik, analgetik, yallig‘lanishga qarshi faollikni, N-gidroksibenzoil 
hosilalari esa – kardioprotektiv, nootropik, serebroprotektor faolligini ko‘rsatishi mumkin [3-8]. 

Gidroksibenzoy kislotasi, aminokislotalar va hosilalari turli sohalarda, jumladan, tibbiyot, 
qishloq xo‘jaligi va materialshunoslikda qo‘llanilishi tufayli ularning birikmalarini sintez qilishga 
e’tibor oxirgi vaqtlarda o‘smoqda. 

Yechiladigan muammo va masalaning qo‘yilishi. Misol uchun salitsil kislotaga 2-(4-
izobutilfenil) propan kislota xlorangidridini ta’sir ettirib ibuprofen preparatining kimyoviy 
modifikatsiyalangan tarkibi olinadi. Bunda ibuprofen xlorangidridi SK ning efirdagi eritmasiga 
asta-sekin qo‘shiladi. Aralashma 15 soat davomida aralashtiriladi, so‘ng yana 5 soat davomida 
tindiriladi [9]:  

[10] da mualliflar SK amidlari – α-aminokislota hosilalarini aralash amidlar usuli yordamida 

amalga oshirishgan: 

 
 
Kislota amidlarini olishning karbodiimid usuli N-(4-gidroksi-3-metoksibenzil)-4-

gidroksibenzoy kislota amidini olish uchun qo‘llaniladi. Bunda erituvchi sifatida dioksan olinib, 
reaksiya azot muhitida amalga oshiriladi. Reaksiya unumi 40-70 % ni tashkil etadi [11]. 

 
bu yerda: R = . 
N-(o-benziloksibenzoil)- va N-(o-asetoksibenzoil)- aminokislota efirlarini sintez qilishda 

aralash angidridlar usuli, ya’ni, o-benziloksibenzoy kislota va metilasetilsalitsilatga xlorkarbonat 
kislota izobutil efiri ta’sir ettiriladi, so‘ng quruq tetragidrofuran muhitida aminokislota alkil efiri 
qo‘shiladi [10]. 

Alkillangan salitsilamid (SAM) larni yana bir olish usuli ikki bosqichdan iborat [12]:  
1-bosqich: himoyalangan / aktivlantirilgan SAM ni alkillash; 
2-bosqich: himoya guruhini yo‘qotish / alkillangan SAM ni deaktivlash. 

Yuqoridagilardan kelib chiqib murakkab tuzilishga ega bo‘lgan yoki oddiy molekullarni 

sintez qilishdan oldin organik va noorganik moddalarni sintez qilish uchun laboratoriyada moddiy-
texnik bazadan tashqari kerakli bo‘lgan reaktivlar ham bo‘lishi, va bu reaktivlar juda qimmat turishi 
mumkin. Shu sababli moddalarini sintez qilishdan oldin ularni potensial biologik aktivlikka ega 
ekanligini prognozlash hamda modellashtirish dolzarb hisoblanadi. Biz sintez qiladigan moddalar 
gidroksibenzoy kislotalar amidlari oltingugurt fragmenti saqlaydigan kichik molekulalar 
hisoblanadi. Kichik molekulalar turli xil bimolekulyar nishonlar bilan ta’sirlashib bog‘lanishi va 
ehtimoliy biologik aktivlik namoyon qilishi mumkin. Shu sababli, sintez qilinadigan moddalar 
maxsus kompyuter dasturlari yordamida tahlil qilindi.  

Sintez qilinadigan moddalar formulasi: 
 

O

NH

S NH

OH

O

OH 
3-{[(2-gidroksibenzoil)karbamotioyl]amino}propan kislota 

 

NH

S NH

O

OH

OH

 
3-{[(3- gidroksibenzoil)karbamotioyl]amino}propan kislota 

 
O

NH

S NH

O

OHOH  
 

3-{[(4- gidroksibenzoil)karbamotioyl]amino}propan kislota 
 

Eksperiment va olingan natijalarning tahlili. Tahlilni amalga oshirish uchun 
gidroksibenzoy kislotalari, aminokislotalar tanlab olindi, chunki, har bir modda alohida biologik 

aktivlikka ega. Bunda moddalarni amid hamda oltingugurt fragmentini kiritish borasida sintezni 
amalga oshirish rejalashtirildi. Sintez qilish 3 bosqichda amalga oshirilishini inobatga olib, 
mahsulotlar unum yuqori bo‘lishini prognozlash mumkin [13-15]. Bunda sintez gidroksibenzoy 
kislotaning xlorangidridini olish, so‘ng xlorangidrid orqali oltingugurt fragmenti kiritiladi va 
sintezning oxirgi bosqichida tegishli aminokislota kiritiladi. Bunda sintez oddiyligi, kam 
xarajatliligi bilan ajralib turadi. 

Olingan natijalar tadbiqi. Moddalarning PassOnline dasturi asosida tahlil natijalari shuni 
ko‘rsatadiki, mukomembrana himoyasi, fobiya kasalliklarni davolash, mukozitni davolash, 
metilenetetragidrofolat reduktaza (NADPH) ingibitori, dimetilargininaza ingibitori, treonin aldolaza 
ingibitori, HMGCS2 ekspressiyasp kuchaytiruvchisi, CYP2J2 substrati, katexol oksidaza inhibitori, 
kortikosteroid yon zanjir-izomeraza ingibitori sifatida faollik namoyon qilish mumkin. Molekulalar 
tarkibida turli funksional guruhlar, ya’ni, -OH, -COOH, -NH va oltingugurt fragmenti – 
karbamotiolning  mavjudligi, molekulalarning koordinatsion kimyo nuqtai nazaridan ham juda 
qiziqarli ligand sifatida qo‘llanishi mumkinligini anglatadi. 

Xulosa. Gidroksibenzoy kislotalari, aminokislota va oltingugurt fragmentli hosilalarining 
tuzilishi kvant-kimyoviy usulda tadqiq etildi va fizik-kimyoviy xossalari turli tadqiqot usullari bilan 
aniqlandi. Shuningdek, ularning dastlabki potensial biologik aktivligi PassOnline web dasturi 
yordamida tadqiq qilindi [16]. Bunda olingan natijalarda ma’lum bo‘ldiki sintezlanadigan moddalar 
qator proteazalar sinfiga kiruvchi fermentlar bilan bog‘lanib biofaollik ko‘rsatishi in silico usulida 
aniqlandi, bu esa o‘z navbatida turli kasalliklarni davolashda qo‘llanilishi mumkin bo‘lgan potensial 
dori vositalar ekanligidan dalolat beradi. 

